
迎神歌

作者：謝莊　劉宋

本作品收錄於《樂府詩集》和《謝光祿集》

版本信息

地紐謐，乾樞回。

華蓋動，紫微開。

旌蔽日，車若雲。

駕六氣《謝光祿集》作「龍」。，乘絪缊。

曄帝京，輝天邑。

聖祖降，五靈集。

構瑤戺，聳珠簾。

漢拂幌，月棲檐。

舞綴暢，鐘石融。

駐飛景，郁《謝光祿集》作「鬱」。行風。

迎神歌

懋粢盛，潔牲牷。

百禮肅，群司虔。

皇德遠，大孝昌。

貫九幽，洞三光。

神之安，解玉鑾。

景福至，萬宇《謝光祿集》作「㝢」。歡。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

